
NASIONALE SENIORSERTIFIKAAT-EKSAMEN 

AANVULLINGSEKSAMEN – MAART 2016 

 

 

 

GESKIEDENIS: VRAESTEL I 

 

NASIENRIGLYNE 

 

Tyd: 3 uur    200 punte 

 

 

Hierdie nasienriglyne word voorberei vir gebruik deur eksaminatore en 

hulpeksaminatore. Daar word van alle nasieners vereis om 'n 

standaardiseringsvergadering by te woon om te verseker dat die nasienriglyne 

konsekwent vertolk en toegepas word tydens die nasien van kandidate se 

skrifte. 

 

Die IEB sal geen gesprek aanknoop of korrespondensie voer oor enige 

nasienriglyne nie. Daar word toegegee dat verskillende menings rondom sake van 

beklemtoning of detail in die riglyne mag voorkom. Dit is ook voor die hand 

liggend dat, sonder die voordeel van bywoning van 'n standaardiserings-

vergadering, daar verskillende interpretasies mag wees oor die toepassing van 

die nasienriglyne. 

Hierdie memoranda dien as riglyne. 

 

AFDELING A INDIVIDUELE BRONONTLEDING 

 

VRAAG 1 VISUELE BRONONTLEDING 

 

1.1 Gebruik jou eie kennis om kortliks die reeks gebeure te verduidelik wat tot die 

gebeurtenis gelei het wat in die foto gewys word. Jou antwoord moet DRIE 

omvattende punte insluit. 

 

[VLAK 2] 

 Gorbachef se hervormings het tot 'n verlies van Sowjet-beheer in Oos-Europa 

gelei/Na hervormings in Hongarye was die grens tussen Oostenryk en 

Hongarye oop vir reis. Duisende Oos-Duitsers het hierdie geleentheid gebruik 

om na Wes-Duitsland te vlug. 

 Dit het die Oos-Duitse regering geskok, wat gereageer het deur die grens te 

sluit, wat betogings tot gevolg gehad het. 

 In 1989 het Gorbachef Oos-Duitsland besoek en vir die Oos-Duitse regering 

gesê dat daar nie hulp van die Sowjet se kant sal wees om opstande te 

onderdruk nie. 

 Die regering se beheer oor die land was verlore toe troepe geweier het om 

bevele te gehoorsaam om betogers te skiet. 

 In 1989 het duisende mense in Oos-Berlyn na die Berlynse Muur opgeruk. 

 Toe wagte geweier het om op die skare te skiet, het mense begin om stukkies 

van die Berlynse Muur af te kap. 

 

[Drie punte nodig: moet hervormings wat tot betogings lei (2), verlies van 

staatsbeheer of wagte wat weier om te skiet (2) en vernietiging van die Muur (2) 

insluit]  (6) 

 

1.2 Hoe vang die foto die atmosfeer in Berlyn in 1989 vas? Jou antwoord moet uit 

DRIE visuele leidrade bestaan. 

 

[VLAK 4] 

Atmosfeer van opgewondenheid word deur die skare vertoon, wat 'n stuk van die 

muur omstoot/en/die man wat bo-op die gebreekte muur sit en dit probeer 

omgooi/wat 'n vasberade/vrolike uitdrukking het. Geen reaksie van die leër nie. 

[Enige DRIE visuele leidrade] (6) 

 

1.3 Watter inligting oor die standpunt van die Oos-Duitse regering in November 1989 

kan 'n historikus kry wanneer hierdie foto gebruik word? Ondersteun jou antwoord 

met EEN visuele leidraad. 

 

[VLAK 4] 

Die Oos-Duitse regering het magteloos gelyk/het beheer oor die situasie verloor, 

aangesien hul soldate niks doen om die vernietiging van die muur te keer nie/Die 

Oos-Duitse soldate lyk in die foto asof hulle ongewapen is/die soldaat neem 'n foto 

van die skare/die soldate staan op die muur rond en doen niks om die skare te keer 

nie/soldate agter die muur doen niks om te verhoed dat die muur intuimel nie, hulle 

staan met hul arms by mekaar ingehaak. 

[Enige EEN visuele leidraad] (4) 

1.4 Gebruik jou eie kennis om die historiese betekenis van die gebeurtenis wat in die 

foto uitgebeeld word, te verduidelik. 

 

[VLAK 2] 

Die Berlynse Muur was 'n simbool van die Koue Oorlog/kommunistiese dominasie 

in Oos-Europa en die vernietiging van die Berlynse Muur het die einde van die 

Koue Oorlog gesimboliseer. (2) 

 

1.5 Skryf neer EEN beperking om foto's as historiese bronne te gebruik. 

 

[VLAK 3] 

Foto's wys net een tydstip; ons weet nie wat gebeur het voor of na die foto geneem 

is nie/Hulle kan bevooroordeeld en subjektief wees, aangesien die fotograaf 'n 

sekere standpunt kan hê of die foto in 'n sekere raamwerk geplaas het en ons net 

laat sien wat hy/sy wil hê ons moet sien/foto's kan verander of vervals word. 

[Enige EEN] (2) 

   [20] 

 



NASIONALE SENIORSERTIFIKAAT: GESKIEDENIS: VRAESTEL I – NASIENRIGLYNE Bladsy 4 van 18 
AANVULLINGSEKSAMEN 

 

IEB Copyright © 2016 BLAAI ASSEBLIEF OM 

VRAAG 2 TEKSTUELE BRONONTLEDING 
 

2.1 Verduidelik in jou eie woorde die doel van Mandela se toespraak. Jou antwoord 

moet uit TWEE punte bestaan. 
 

[VLAK 4] 

Mandela wou sy ondersteuners prys/Mandela wou sy ondersteuners bedank/ 

Mandela wou sy ondersteuners aanmoedig om die stryd vir demokrasie voort te sit. 

[Enige TWEE] (4) 
 

2.2 Mandela sê in sy toespraak: "Mnr. De Klerk het verder gegaan as enige ander 

Nasionalistiese president om daadwerklike stappe te doen om die situasie te 

normaliseer." (Paragraaf 6) 
 

Gebruik jou eie kennis om enige DRIE stappe wat deur De Klerk in 1990 gedoen is 

om die situasie te normaliseer, te beskryf. 
 

[VLAK 1/2] 

De Klerk het die inperking van die ANC, PAC en SACP opgehef/De Klerk het 

politieke gevangenes vrygelaat/De Klerk het gesê dat Nelson Mandela onvoorwaar-

delik vrygelaat sou word/De Klerk het beperkings, sensorskap en inperkingsbevele 

verslap/De Klerk het die doodvonnis opgeskort/De Klerk het 'n bereidwilligheid 

getoon om met alle politieke groepe te werk om 'n nuwe en demokratiese grondwet 

te skep. 

[Enige DRIE] (6) 
 

2.3 Verduidelik hoekom sommige ondersteuners van die Nasionale Party deur Mandela 

se toespraak bedreig kon gevoel het. Verskaf EEN aanhaling uit die bron om jou 

antwoord te ondersteun. (Paragraaf 7) 
 

[VLAK 2] 

Die Nasionale Party het dalk bedreig gevoel, aangesien die toespraak impliseer dat 

die proses van demokrasie vinniger moet plaasvind en dit sal die einde van die 

Nasionale Party se bewind beteken. 

"... doen 'n beroep op almal om hierdie oomblik aan te gryp"/"Ons het te lank vir 

ons vryheid gewag. Ons kan nie nog langer wag nie." 

[Verduideliking 2 + enige EEN aanhaling 2]  (4) 
 

2.4 Is hierdie 'n betroubare bron vir historici wat die koms van demokrasie in Suid-

Afrika bestudeer? 
 

[VLAK 6] 

Om volpunte te behaal, moet melding van die oorsprong, bedoeling en vooroordeel/ 

beperking in die bron gemaak word. Waarde/bruikbaarheid vereis nie bespreking nie. 

Die oorsprong van die bron is 'n toespraak wat deur Nelson Mandela in 1990 

gelewer is. Die bron is slegs vanuit een perspektief (Mandela se perspektief) en is 

vir openbare gebruik geskryf. Die toespraak het die doel om die ondersteuners van 

die bevrydingstryd te bedank, te loof en te motiveer. Mandela gebruik 

bevooroordeelde woorde in sy lofuitinge, soos 'beste patriotte', 'voortreflike bydrae', 

'eindelose heldhaftigheid', 'jong leeus', 'rotsvaste fondament'. Dit is ook nie die hele 

bron nie; dit is geredigeer en is net 'n uittreksel uit die oorspronklike. Die 

vooroordeel, enkelvoudige perspektief, doel van die toespraak en redigering maak 

dit 'n onbetroubare bron indien dit op sy eie gebruik word. 

OF 

 

Kandidate kan noem dat Mandela self by die gebeurtenis betrokke was toe hy die 

toespraak wat beskryf is, gelewer het en dit gee 'n unieke en gekwalifiseerde 

siening van die gebeurtenis en atmosfeer van destyds, wat die bron in 'n mate 

betroubaar maak. 

 

Gebruik hierdie rubriek saam met bostaande riglyne. 

 

6 – 5 

Evaluasie/Beperking & Vooroordeel 

Verstaan die bron/besef beperkings/fokus op oorsprong en bedoeling en erken 

vooroordeel ten einde af te lei dat die bron beperkte betroubaarheid het of onbetroubaar 

is. Moet aanhaal/'n verwysing na vooroordeel in die bron verwys om ses punte te 

verdien. 

4 – 3 

Ontleding en Beperking 

Toon vermoë om die bron te verstaan/erken oorsprong en/of bedoeling en vae noem 

van die beperking van die bron indien op sy eie gebruik word/geen poging om die bron 

te ontleed nie (vooroordeel, ens.) 

2 – 1 
Begrip 

Beskryf die inligting wat uit die bron bekom is/verstaan net die bron, maar geen poging 

om die bron self te evalueer nie (beperkte bespreking van oorsprong of bedoeling). 

0 Geen poging om die vraag te beantwoord nie.  

   (6) 

   [20] 

VRAAG 3 AKTUELE KWESSIE IN DIE MEDIA 

 

3.1 Gebruik jou eie kennis om China se verhouding met Tibet in die 1950's en 1960's te 

verduidelik. Jou antwoord moet uit DRIE omvattende punte bestaan. 

 

[VLAK 2] 

 Toe die Chinese Kommunistiese Party (CKP) aan bewind gekom het, het Mao 

se People's Liberation Army Tibet binnegeval en Tibet 'n onafhanklike streek 

in die Volksrepubliek China (VRC) gemaak. 'n Sewentienpunt-ooreenkoms is 

onderteken wat Tibet 'n mate van outonomie in die regering, godsdiensvryheid 

en erkenning van die Dalai Lama gegee het. Dit het China beheer oor Tibet se 

eksterne sake en gewapende magte gegee. Nie alle Tibettane het hierdie plan 

aanvaar nie met die Dalai Lama wat later beweer het hulle is gedwing om die 

plan te onderteken wat spanning veroorsaak het. 

 Spanning tussen Tibet en VRC het toegeneem en in 1959 het 'n opstand 

uitgebreek wat tot die Dalai Lama se ballingskap in Indië gelei het. 

 Na die mislukte oproer is Tibet meer direk onder Chinese heerskappy geplaas. 

Gedurende die Kulturele Revolusie is Boeddhistiese tempels vernietig en 

geplunder en Chinese owerhede het geweier om kontak tussen Tibet en die 

buitewêreld toe te laat. (6) 

 

3.2 Gebruik jou eie kennis om te verduidelik hoekom die Dalai Lama in ballingskap 

gegaan het en hoe sy ballingskap verhoudings tussen China en Indië geraak het. 

(Paragraaf 4) 

 

[VLAK 2] 

In 1959 het 'n opstand in Tibet uitgebreek nadat gerugte ontstaan het dat die 

Chinese regering beplan om die Dalai Lama te arresteer en dus het hy na Indië 

gevlug/Die Dalai Lama se teenwoordigheid in Indië het spanning tussen China en 

Indië veroorsaak.  (4) 

 

3.3 Verduidelik wat die artikel oor die aard van die Chinese heerskappy in Tibet te 

kenne gee. Gee TWEE aanhalings uit die artikel wat hierdie siening ondersteun. 

(Paragraaf 4 en 5 en 6) 

 

[VLAK 3]  

Die aard van die Chinese heerskappy is onderdrukkend/onregverdig/hardvogtig/ 

verdrukkend. 

 

'... lyding van die Tibettaanse mense onder Chinese heerskappy'/'Die album is in 

China verbied'/'11 Tibettaanse musici is deur Chinese owerhede gearresteer'/'... 

beleide wat deur China se dominante etniese groep geformuleer is, die Tibettaanse 

kultuur aantas. 

[Beskrywing van aard 2 + enige TWEE aanhalings (2 + 2 = 4)] (6) 

3.4 Wanneer die bewerings wat in hierdie artikel rakende die optrede van die Chinese 

regering in Tibet gemaak word, oorweeg word, dink jy die Chinese regering het 'n 

gepaste respons in Paragraaf 7 gegee? Verduidelik jou antwoord kortliks. 

 

 [VLAK 5] 

Nee, nie van pas nie – die Chinese regering gee te kenne dat hy die Tibettaanse 

kultuur beskerm deur geld aan die streek se erfenis te spandeer; die Chinese 

regering praat egter nie oor die arrestasies en verbanningsbevele nie wat in die 

artikel genoem word rakende die Tibettaanse musici/die Chinese regering bevestig 

of ontken nie die gebruik van verbanningsbevele en arrestasies om betoging te stop 

nie en vermy dus die kwessie wat baie beskou as die regering wat die kulturele 

erfenis bedreig. 

OF 

Ja, dit is van pas – die Chinese regering spandeer baie geld om die Tibettaanse 

kulturele erfenis te bewaar en dus is die bewerings dat die regering die Tibettaanse 

erfenis bedreig vals aangesien hulle dit bevorder. 

OF 

Ja, dit is in 'n mate van pas – die Chinese regering spandeer baie geld om die 

Tibettaanse kulturele erfenis te bewaar en dus is die bewerings dat die regering die 

Tibettaanse erfenis bedreig vals, aangesien hulle dit bevorder. Die Chinese regering 

het nie die gebruik van verbanning en arrestasies van daardie musici wat protesteer, 

aangeroer nie. 

[Geen punte word vir Ja of Nee toegeken nie. Punte word vir die antwoord as 

'n geheel toegeken: 2 verduideliking + 2 broninligting] (4) 

   [20] 

 

60 punte 

AFDELING B BRONGEBASEERDE VRAE 

 

Bestudeer die bronne wat in die Bronmateriaalboekie vervat is en beantwoord dan 

die volgende vrae: 

 

Verwys na Bron A 

 

1. Gebruik jou eie kennis om die naam van hierdie toespraak te identifiseer en 

verduidelik wat aanleiding daartoe gegee het dat Truman dit gelewer het. 

 

[VLAK 2] 

Hierdie toespraak het bekend geword as die Truman Doktrine. 

Dit het 'n verandering in VSA buitelandse beleid aangedui toe die Britse regering 

aangekondig het dat hulle nie meer die antikommunistiese magte wat in die Griekse 

burgeroorlog veg, kon ondersteun nie. (4) 

  

2. Hoe effektief is hierdie toespraak as 'n propagandamiddel? Jou antwoord moet op 

TWEE propagandategnieke fokus wat gebruik is asook TWEE aanhalings uit die 

bron om jou ontleding te ondersteun. 

 

[VLAK 4] 

Die toespraak is effektief en Truman maak van etlike propagandategnieke gebruik. 

 

Skuld/om die regte ding te doen – 'Ek is van mening dat dit die beleid van die 

Verenigde State moet wees om vry volke te ondersteun wat weerstand bied teen 'n 

poging tot onderwerping deur gewapende minderhede of deur druk van buite.' 

Vrees – 'Dit maak staat  op terreur en verdrukking'  

Emotiewe taal – 'Die keuse is te dikwels nie 'n ongedwonge een nie.' 

 [Enige twee tegnieke met een ondersteunende aanhaling] (8) 

 

Verwys na Bron B 

 

3. Gebruik jou eie kennis en bewys uit die bron om te verduidelik hoekom Stalin na 

hierdie toespraak as dollar-diplomasie verwys. 

 

[VLAK 2] 

 Marshall sê die VSA sal enige land in nood ekonomies bystaan ten einde 'die 

verskyning van politieke en maatskaplike toestande waarin vry instellings kan 

bestaan, toe te laat.' 

 Dit impliseer kapitalistiese demokrasieë, wat die VSA in staat stel om meer 

invloed in Europa te kry OF die VSA gebruik ekonomiese middels om invloed 

uit te oefen. (4) 

Verwys na Bronne A en B 

 

4. Verwys hierdie toesprake na die beleid van indamming of waagpolitiek? 

Ondersteun jou antwoord met EEN bewysstuk uit ELKE bron. 

 

[VLAK 2 en 3] 

Die beleid wat gevolg word, is indamming. 

Bron A – 'Ek glo dat dit die beleid van die Verenigde State moet wees om vry volke 

te ondersteun wat weerstand bied teen 'n poging van onderwerping deur gewapende 

minderhede of deur druk van buite.'  

Bron B – 'Die doel moet die herlewing van 'n werkende ekonomie in die wêreld 

wees om die verskyning van politieke en maatskaplike toestande waarin vry 

instellings kan bestaan, toe te laat ...' 

   [Naam van beleid (2) + een aanhaling uit elke bron (2 + 2 = 4)] 

    (6) 

 

 

Verwys na Bron C 

 

5. Gebruik die bron en ook jou eie kennis om te sê of die volgende stellings 

WAAR of VALS is. Skryf slegs WAAR of VALS neer. (Geen verduideliking 

word vereis nie.) 

 

5.1 Die Berlynse Blokkade was 'n daad van waagpolitiek deur die Sowjetunie. 

 

[VLAK 2] 

WAAR (2) 

 

5.2 Geldeenheidhervorming en die Blokkade was albei in stryd met die Potsdam 

Ooreenkoms. 

 

[VLAK 1] 

WAAR (2) 

 

5.3 Die VSA en die USSR het albei kernwapens in 1948 gehad. 

 

[VLAK 1] 

VALS (2) 

 

5.4 Die VSA het op die Blokkade gereageer deur die beginsels wat in die 

Marshall Plan vervat is, toe te pas. 

 

[VLAK 2] 

WAAR (2) 

Verwys na Bron D 

 

6. Gebruik Bron D om die volgende vrae te beantwoord. Skryf slegs die 

antwoord neer. (Geen verduideliking word vereis nie.) 

 

6.1 Noem die gebeurtenis wat in hierdie foto vasgelê is. 

 

[VLAK 2] 

Berlynse lugbrug (2) 

 

6.2 Hoe beeld hierdie foto die effek van die Tweede Wêreldoorlog uit? 

 

[VLAK 2] 

Vernietigde geboue in die agtergrond/puin op die grond (2) 

 

6.3 Gebruik jou eie kennis om te verduidelik wat die vliegtuig na Berlyn gebring 

het. 

 

[VLAK 2] 

Voorraad/kos en mediese voorraad (enige relevante antwoord) (2) 

 

6.4 Wys hierdie foto die gebeurtenis vanuit 'n Westerse of Sowjet-perspektief?  

 

[VLAK 6] 

Westerse perspektief (2) 

 

6.5  Gee bewys uit die foto dat die vliegtuig geen gevaar vir burgerlikes inhou 

nie. 

 

[VLAK 2] 

Baie kinders wat die vliegtuig staan en dophou/kinders saam met 

grootmense wat oop en bloot na die vliegtuig kyk/die vliegtuig lyk nie soos 

'n militêre vliegtuig nie. (Enige relevante antwoord) (2) 

 

Verwys na Bronne E en F 

 

7. Gebruik jou eie kennis om die politieke beleid te noem wat deur Khrushchev in 

Bron E gevolg is. Ondersteun jou antwoord met 'n aanhaling uit die bron. 

 

 [VLAK 2 en 3] 

 Die politieke beleid wat gevolg is, is waagpolitiek. 

 

Bron E – 'Die Berlynse krisisse is deur Khrushchev teweeg gebring ...'/'Khrushchev 

het geantwoord dat indien daar oorlog gaan wees, dit eerder vroeër as later moet 

gebeur ... Die Russiese leier het gemeen dat die jong Amerikaanse president dalk 

voor druk kon swig ...' 

 [Politieke beleid (2) + aanhaling (2)] (4) 

8. Hoe verskil die weergawes van Khrushchev se dade in Bronne E en F? Ondersteun 

jou antwoord met bewyse uit ALBEI bronne.  

 

[VLAK 4] 

In Bron E word Khrushchev se optrede as aggressiewer/kragtiger/hy dreig met 

oorlog, beskryf, terwyl Bron F sy optrede as versigtiger beskryf. 

In Bron E staan daar die Berlynse krisis '... is deur Khrushchev teweeg gebring 

...'/of/dat Khrushchev met oorlog dreig. 'Khrushchev het geantwoord dat indien 

daar oorlog gaan wees, dit eerder vroeër as later moet gebeur ...' In Bron F staan 

daar dat Khrushchev eers die idee om lugkorridors te sny, verwerp het, '... bang dat 

dit tot oorlog kon lei ...' en het aanvanklik net ingestem dat die grens met 

doringdraad afgesper kan word. Indien die Weste nie probeer om deur die 

doringdraad te breek nie, slegs dan kan 'n muur opgerig word. 

 [Verduideliking (2) + bewys uit albei bronne (2 + 2 = 4)] (6) 

 

9. Bevestig Bron F Khrushchev se indruk van President Kennedy in Bron E? 

Ondersteun jou antwoord met TWEE omvattende punte. 

 

[VLAK 4 en 6] 

Bron F bevestig wel Khrushchev se indruk soos gestel in Bron E. Bron E sê dat 

Khrushchev Kennedy as senuweeagtig/onervare/swak beskou het en gedink het dat 

hy voor druk sou 'swig' of sou ingee. Bron F noem dat nadat die versperring 

opgerig is, die VSA-president vir 'n week nie kommentaar oor die onderwerp 

gelewer het nie, en hy is beide gekritiseer en geloof vir sy optrede. Sy passiwiteit 

het Khrushchev se persepsies bevestig. 

OF 

Bron F bevestig nie Khrushchev se indruk soos in Bron E gestel nie. 

Bron E sê dat Khrushchev Kennedy as senuweeagtig/onervare/swak beskou het en 

gedink het dat hy voor druk kon 'swig' of sou ingee. Bron F noem dat nadat die 

versperring opgerig is die VSA-president slegs vir 'n week nie kommentaar oor die 

onderwerp gelewer het nie en hy beide gekritiseer en geloof is vir sy optrede. Sy 

stilswye het nie noodwendig aangedui dat hy ingegee het nie, maar dat hy sy tyd 

geneem het om te reageer/hy wou nie oorlog teweeg bring nie. (6) 

 

10.  Was dit Khrushchev se idee om die grens tussen Oos- en Wes-Berlyn te sluit? 

Gebruik bewyse uit ALBEI bronne om jou antwoord te ondersteun. 

 

[VLAK 2] 

Nee, dit was nie. Ulbricht het voorgestel dat die grens tussen Oos- en Wes-Berlyn 

gesluit moet word. Bron E sê dat Khrushchev 'Ulbricht se punt' aanvaar dat indien 

die grens nie gesluit word nie, dit tot gevolg sou hê dat die 'DDR nie sy ekonomiese 

potensiaal sou bereik nie'. Bron F sê dat Ulbricht het 'Khrushchev vir maande 

bearbei om hom toe te laat om die grens te sluit', dus was dit Ulbricht se idee. (6) 

Verwys na Bron G 

 

11. Volgens Khrushchev, hoe is die Kubaanse missielkrisis opgelos? Ondersteun jou 

antwoord met 'n bewys uit die bron. 

 

[VLAK 2] 

Die Kubaanse Missielkrisis is deur kompromie opgelos. Khrushchev sê dat '... albei 

kante het gewys dat indien die begeerte om oorlog te vermy sterk genoeg is, selfs 

die mees dreigende geskil met 'n kompromie opgelos kan word ...'/'Die episode het 

met 'n oorwinning van gesonde verstand geëindig ...' (4) 

 

12. Het Khrushchev 'n onbevooroordeelde beskrywing van die Kubaanse Missielkrisis 

gegee? Ondersteun jou antwoord met DRIE bewysstukke uit die bron. 

 

[VLAK 6] 

Khrushchev het nie 'n onbevooroordeelde weergawe van sy rol in die Kubaanse 

Missielkrisis gegee nie/Nee, dit is bevooroordeeld/Khrushchev het sy rol 

beklemtoon/Die uittreksel is deur Khrushchev geskryf en gee net sy perspektief. 

Die boek is in 1970 geskryf en Khrushchev het die inligting gekies/Die weergawe 

verheerlik die Sowjetunie se rol in die krisis. 

Khrushchev sê die Sowjetunie het die oorhand gehad, aangesien Kennedy 'ingegee' 

het en dat ' ... ons 'n belofte uit Kennedy kon dwing ...' 

Khrushchev beskryf die krisis as 'n oorwinning/groot sukses vir die Sowjetunie. Hy 

sê 'dit was egter 'n groot oorwinning vir ons ...' en die krisis was 'n 'oorwinning vir 

Sowjet buitelandse beleid'. Hy beskryf ook die gebeurtenis as 'n 'persoonlike 

oorwinning' in sy eie loopbaan.  

[Erkenning van vooroordeel (2) + enige DRIE bewysstukke om antwoord te 

ondersteun (6)] (8) 

Verwys na Bronne F en G 

 

13. Vind 'n historiese konsep in Bron F of Bron G wat die beste by elk van die 

volgende omskrywings pas. Skryf slegs die historiese konsep neer. (Geen 

verduideliking word vereis nie.) 

 

 [VLAK 2] 

 

13.1 'n Dokument wat 'n finale aanmaning uitreik. 

 

 Ultimatum (2) 

 

13.2 'n Denkbeeldige skeiding tussen kommunistiese Oos-Europa en niekommu-

nistiese Wes-Europa.  

 

Ystergordyn (2) 

 

13.3 'n Regering se strategie om met ander nasies sake te doen.  

 

 Buitelandse beleid (2) 

 

13.4 Die geloof in 'n politieke stelsel wat beoog om 'n gelyke samelewing te skep 

waar infrastruktuur deur die regering besit en bedryf word tot voordeel van 

die hele gemeenskap. 

 

Sosialistiese (2) 

 

13.5 Mense wat 'n land in oorlogstye of enige ander bedreigende gebeurtenis 

verlaat. 

 

Vlugtelinge (2) 

 

Verwys na Bron H 

 

14. Verduidelik kortliks watter boodskap die spotprenttekenaar probeer oordra. 

Verwys in jou antwoord na TWEE leidrade wat die spotprenttekenaar gebruik om 

hierdie boodskap oor te dra. 

 

[VLAK 2 en 4] 

Die spotprenttekenaar probeer om die boodskap oor te dra dat Kennedy en 

Khrushchev saamgewerk het om te verhoed dat die Kubaanse Missielkrisis in 'n 

kernoorlog verander. 

 

Leidrade in die spotprent sluit in – Kennedy aan Khrushchev 'Kom ons kry 'n slot 

vir hierdie ding'/Kennedy en Khrushchev sit saam op die boks/Albei leiers probeer 

om die boks met die etiket 'kernoorlog' toe te maak/Albei leiers probeer keer dat die 

monster uit die boks met die etiket 'kernoorlog' klim. 

[Verduideliking van boodskap (2) + enige TWEE leidrade in die spotprent (2 + 2 = 4)] (6) 

 

90 punte 

AFDELING C BRONGEBASEERDE OPSTEL 

 

Gebruik Bronne A tot H in die Bronmateriaalboekie om 'n brongebaseerde opstel oor 

die volgende onderwerp te skryf: 

 

In watter mate was die tydperk van die Koue Oorlog van 1947 tot 1962 net deur dade van 

waagpolitiek gekenmerk? 

 

Maak seker jy gebruik die bronne wat verskaf is om jou argument saam te stel en 

onthou om per letter na die bronne te verwys. 

 

[VLAK 2, 3, 4, 5 en 6] 

 

Die opstel word holisties nagesien met behulp van die IEB se brongebaseerde 

opstelrubriek met die memoranda as 'n riglyn. 

 

Kandidate kan redeneer: 

 Die tydperk van die Koue Oorlog van 1947 tot 1962 is in 'n groot mate deur dade van 

waagpolitiek gekenmerk. Die tydperk is in mindere mate deur indamming en 

kompromie gekenmerk. 

OF 

 Die tydperk van die Koue Oorlog van 1947 tot 1962 is nie net deur dade van 

waagpolitiek gekenmerk nie. Waagpolitiek is in 'n groot mate gevolg, die tydperk is 

egter ook deur indamming en kompromie gekenmerk. 

 

BRON WAAGPOLITIEK 
ANDER (INDAMMING EN 

KOMPROMIE/WERK SAAM) 

 Fokuswoorde: in 'n groot mate Fokuswoorde: mindere mate/'n 

mate/tydperk ook gekenmerk deur 

A  Indamming: Truman Doktrine 

 

'Ek glo dat dit die beleid van die 

Verenigde State moet wees om vry 

volke te ondersteun wat weerstand bied 

teen 'n poging tot onderwerping deur 

gewapende minderhede of deur druk 

van buite.' 

B  Indamming: Marshall Plan 

 

'Dit is logies dat die Verenigde State 

alles moontlik moet doen om te help 

met die terugkeer na normale 

ekonomiese gesondheid in die wêreld, 

waarsonder daar geen politieke 

stabiliteit en geen versekerde vrede kan 

wees nie.' 

'Die doel moet die herlewing van 'n 

werkende ekonomie in die wêreld wees 

om die verskyning van politieke en 

maatskaplike toestande waarin vry 

instellings kan bestaan, toe te laat …'  

  



NASIONALE SENIORSERTIFIKAAT: GESKIEDENIS: VRAESTEL I – NASIENRIGLYNE Bladsy 15 van 18 
AANVULLINGSEKSAMEN 

 

IEB Copyright © 2016 BLAAI ASSEBLIEF OM 

C Waagpolitiek: Berlynse Blokkade 

 

'... Stalin het sterk op die aankondiging 

van die nuwe geldeenheid gereageer 

deur te begin met wat nou as die 

Berlynse Blokkade bekend staan. Dit 

was 'n waagstuk, maar hy het later 

gesê hy het geweet die VSA was 

onwillig om met kernwapens te 

reageer, en hyself sou teruggetree het 

indien 'n volskaalse oorlog op hande 

was ...' 

 

D  Indamming: Berlynse lugbrug 

 

Die Berlynse lugbrug is gebruik om te 

verseker dat Wes-Berlyn voorraad 

gedurende die Blokkade ontvang en 

nie in die hande van kommunisme val 

nie. 

Vliegtuie is gebruik om voorraad af te 

lewer.  

E Waagpolitiek: Berlynse Muur 

 

'Die Berlynse krisisse is deur 

Khrushchev teweeg gebring ...' 

'Kennedy het dit duidelik gemaak dat 

hy nie oorlog wou hê nie, maar nie oor 

Berlyn kon toegee nie. Khrushchev het 

geantwoord dat indien daar oorlog 

gaan wees, dit eerder vroeër as later 

moet gebeur ... Die Russiese leier het 

gemeen dat die jong Amerikaanse 

president dalk voor druk kon swig ...' 

 

F Waagpolitiek: Berlynse Muur 

 

'Ulbricht ... (het) Khrushchev vir 

maande bearbei om hom toe te laat om 

die grens te sluit. Op 31 Julie het hy 

voorgestel dat die lugkorridors van 

Berlyn na Wes-Duitsland gesny moet 

word om te keer dat vlugtelinge die 

land verlaat. Khrushchev het dit 

verwerp, bang dat dit tot oorlog kon 

lei, maar het uiteindelik ingestem dat 

Ulbricht die grens met doringdraad 

kon afsper; as die Weste nie probeer 

om daardeur te breek nie, kon 'n muur 

die draad vervang ...' 

G Waagpolitiek gedurende Kubaanse 

Missielkrisis 

 

'President Kennedy het 'n ultimatum 

gestel en geëis dat ons ons missiele en 

bomwerpers uit Kuba verwyder ...'  

'... Uiteindelik het Kennedy ingegee' 

'Die twee magtigste nasies van die 

wêreld is teenoor mekaar gestel, 

elkeen met sy vinger op die knoppie ...'  

Kompromie om Kubaanse 

Missielkrisis te beëindig 

 

'... Maar albei kante het gewys dat 

indien die begeerte om oorlog te 

vermy sterk genoeg is, selfs die mees 

dreigende geskil met 'n kompromie 

opgelos kan word ... Die episode het 

met 'n oorwinning van gesonde 

verstand geëindig ...' 

H  Kompromie om Kubaanse 

Missielkrisis te beëindig 

 

Kennedy en Khrushchev werk saam 

om kernoorlog te voorkom.  

'Kom ons kry 'n slot vir hierdie ding' 

Albei leiers sit op die boks met die 

etiket 'kernoorlog', en probeer om dit 

toe te maak. 

Albei leiers werk saam om 'n 

kernoorlog te verhoed. 

 

50 punte 

  

   Totaal: 200 punte 

GENERIESE RUBRIEK VIR BRONGEBASEERDE OPSTEL 
 

 Argument + Fokus Gebruik van bronne Teenargument Struktuur + Styl Hoofindruk 

7+ 

 

100 – 90% 

 

50 – 45 

Neem standpunt in. 

Handhaaf argument deurgaans.  

Handhaaf duidelike en 

konsekwente fokus. 

Verstaan alle aspekte van die 

vraag. 

Bring bronne en vrae baie goed 

met mekaar in verband. 

Gebruik al die bronne en verwys 

per letter daarna. 

Gebruik besonderhede van die 

bronne om argument en 

teenargument te staaf.  

Haal selektief aan waar van 

toepassing. 

Bespreek teenargument 

volledig. 

Erken teenargument in 

inleiding en 

gevolgtrekking. 

Bring teenargument 

deurgaans met 

hoofargument in 

verband. 

Kort inleiding en 

gevolgtrekking wat daarop 

fokus om die vraag te 

beantwoord.  

Gebruik van paragrawe. 

Vloeiende uitdrukking. 

 

Opstel is logies, samehangend 

en bondig. 

Dit demonstreer uitstekende 

historiese insig en begrip. 

 

7 

 

89 – 80% 

 

44 – 40 

Neem standpunt in. 

Handhaaf argument, maar het 

geringe vergissings, wat nie 

afbreuk doen aan die begrip of 

fokus nie.  

Bring bronne goed in verband 

met die vraag. 

Soos hierbo. Soos hierbo. Soos hierbo. Opstel is duidelik en akkuraat, 

hoewel styl dalk nie saaklik is 

nie. 

Dit demonstreer baie goeie 

historiese insig en begrip. 

6 

 

79 – 70% 

 

39 – 35 

Neem standpunt in. 

Fokus op vraag, maar het 

moontlik 'n paar oomblikke 

van afdwaal van fokus of 

geïmpliseerde fokus wat 

afbreuk doen aan die argument.  

Bring bronne en vraag met 

mekaar in verband. 

Gebruik al die bronne en verwys 

per letter daarna.  

Gebruik besonderhede in bronne, 

maar daar is moontlik gapings of 

geringe vergissings in bewyse. 

Haal selektief aan waar van 

toepassing. 

Identifiseer 

teenargument. 

Inleiding en gevolgtrekking 

wat daarop fokus om die 

vraag te beantwoord. 

Gebruik van paragrawe. 

Uitdrukking bevredigend. 

Opstel is 'n goeie poging, maar 

diepte ontbreek dalk. 

Dit is oor die algemeen 

vloeiend, maar het beperkte 

herhaling. 

Daar is dalk 'n mate van 

beperkte historiese insig en 

begrip. 

5 

 

69 – 60% 

 

34 – 30 

Probeer om 'n standpunt in te 

neem. 

Afdwaling van fokus of 

gebruik geïmpliseerde/ 

aangelaste fokus.  

Inkonsekwente of vlak 

argument.  

Toon 'n mate van bewys dat 

bronne en vraag met mekaar in 

verband gebring is. 

Gebruik die meeste bronne en 

verwys daarna per letter. 

Beskryf of parafraseer bronne 

eerder as om inligting daarin te 

gebruik. 

Gebruik te veel lang aanhalings 

uit bronne. 

Identifiseer 

teenargument, maar nie 

ten volle nie. 

Laat sommige aspekte 

van teenargument uit.  

Inleiding en gevolgtrekking 

teenwoordig, maar 

gebrekkig.  

Uitdrukking bevredigend.  

Opstel poog om die vraag te 

beantwoord, maar is nie 

deurgaans vloeiend en akkuraat 

nie.  

Dit toon basiese insig, maar 

daar is beperkings op historiese 

begrip. 

4 

 

59 – 50% 

 

29 – 25 

Neem 'n swak standpunt in. 

Gebruik aangelaste of 

geïmpliseerde fokus.  

Swak poging om bronne met 

vraag in verband te bring. 

 

Laat twee of drie bronne uit. 

Beskryf of lys* bronne eerder as 

om inligting in hulle toepaslik te 

gebruik. 

Gebruik aanhalings wat 

irrelevant of te lank is. 

Gooi* bronne saam. 

Identifiseer teenargument 

op basiese vlak. 

Swak inleiding en 

gevolgtrekking. 

Inleiding OF gevolgtrekking 

ontbreek. 

Strukturele probleme (bv. 

gebrek aan paragrawe).  

Uitdrukking bevredigend.  

Opstel toon simplistiese begrip 

van vraag. 

Daar is min bewys van 

historiese begrip en insig.  

3 

 

49 – 40% 

 

24 – 20 

Wend swak poging aan om 'n 

standpunt in te neem 

Geringe poging om te fokus.  

Toon min begrip van argument. 

Bevat onakkuraathede en 

gapings. 

Probeer om bronne met vraag 

in verband te bring, nie 

geslaagd nie. 

Gebruik helfte van die bronne 

nie. 

Het swak begrip van bronne. 

Gebruik min relevante 

aanhalings. 

Het geen teenargument 

nie of is baie simplisties. 

Strukturele probleme. 

Inleiding en/of 

gevolgtrekking ontbreek. 

Uitdrukking swak. 

Opstel is moeilik om te lees of 

moeilik om argument te volg. 

Dit toon 'n gebrek aan begrip 

vir die vraag, of hoe om die 

bronne te gebruik om die vraag 

te beantwoord. 

2 

 

39 – 30% 

 

19 – 15 

Wend geen poging aan om 

standpunt in te neem nie. 

Fokus nie op vraag nie. 

Kan nie bronne met vraag in 

verband bring nie. 

Gebruik baie min bronne.  

Het baie swak begrip van bronne.  

Soos hierbo. Strukturele probleme. 

Uitdrukking baie swak. 

Opstel demonstreer nie 'n 

begrip van historiese kwessies 

wat in die bronne voorkom nie. 

Dit toon baie min begrip, maar 

die kandidaat het probeer om 

van die inligting in die bronne 

te gebruik.  

1 

29 – 0% 

14 – 0 

Wend geen poging aan om te 

fokus nie.  

Verstaan glad nie die vraag nie. 

Gebruik slegs een of geen bronne 

nie. 

Lyk nie in staat om toepaslike 

bronne te gebruik nie. 

Geen teenargument nie.  Strukturele probleme. 

Uitdrukking uiters swak. 

Opstel toon uiters beperkte 

begrip van bronne of begrip 

van vraag, of hoe die twee met 

mekaar verband hou. 
 

* Lys bronne – gebruik bronne alfabeties eerder as om hul te groepeer ter ondersteuning van die argument of teenargument. 

   [bv. Bron A toon ...; Bron B sê ... Volgens Bron C ...; In Bron D ..., ens.] 

* Gooi bronne saam – hanteer 'n paar bronne saam eerder as apart, wat impliseer dat hulle almal dieselfde ding sê [bv. (Bron A, C, F en H)] 


